
MOLTAÍ

Iarrann an Coiste um Chultúr agus um Oideachas ar an gCoiste um Rialú Buiséadach, mar an 
coiste atá freagrach, na moltaí seo a leanas a ionchorprú ina thairiscint i gcomhair rúin:

1. á chur in iúl gur geal léi iarrachtaí an Choimisiúin agus na Gníomhaireachta 
Feidhmiúcháin Eorpaí um Oideachas agus Cultúr (EACEA) chun Erasmus+, an Cór 
Dlúthpháirtíochta Eorpach agus Eoraip na Cruthaitheachta a oiriúnú do réaltacht atá ag 
athrú, mar shampla trí athbhreithniú a dhéanamh ar rátaí tacaíochta aonair do dheontais 
chun a gcarachtar cuimsitheach a choimirciú, síneadh a chur le spriocdhátaí iarratais 
agus fad an tionscadail, agus gníomhaíochtaí a athdhíriú go deonach ar an Úcráin, agus 
ag súil le níos mó iarrachtaí chun bearta cuimsithe a threisiú tuilleadh agus níos mó 
tacaíochta chun rannpháirtíocht grúpaí leochaileacha a éascú;

2. ag tabhairt dá haire, in ainneoin an chomhthéacs dhúshlánaigh a cruthaíodh le 
héifeachtaí fadtréimhseacha na paindéime, tionchar an bhoilscithe agus na bpraghsanna 
fuinnimh atá ag ardú ar thairbhithe agus ar chogadh foghach na Rúise i gcoinne na 
hÚcráine, go bhféadfadh clár Erasmus+ tús iomlán a chur arís lena mhisean 
seanbhunaithe in 2022 chun tacú le soghluaisteacht foghlama trasnáisiúnta, agus líon na 
soghluaisteachtaí ar tugadh tacaíocht dóibh inchomparáide leis an líon sna blianta a bhí 
ann roimh an bpaindéim;

3. ag tabhairt dá haire gur seoladh tionscnaimh thábhachtacha amhail an Limistéar 
Eorpach Oideachais, saoráid mheasctha MediaInvest, an scéim soghluaisteachta nua 
‘An Cultúr - An Eoraip a Bhogadh Chun Cinn’ agus Bliain Eorpach na hÓige 2022 in 
2022 nó gur rolladh amach na tionscnaimh sin a thuilleadh; á chur in iúl gur oth léi na 
teorainneacha a áirítear sa scéim Culture Moves Europe lena n-eisiatar aerthaisteal le 
haghaidh turais faoi bhun 600 km agus lena gcuirtear iallach ar rannpháirtithe turais 
níos faide agus níos costasaí a dhéanamh; ag tabhairt dá haire gurb ionann an breisiú a 
chuirtear ar fáil chun na costais sin a fhritháireamh agus deiseanna soghluaisteachta 
caillte do níos mó rannpháirtithe ionchasacha;

4. á chur in iúl gur mór aici gur éirigh leis an gCoimisiún agus le EACEA feidhmiú 
beagnach iomlán an bhuiséid do Erasmus+ agus feidhmiú iomlán an bhuiséid don Chór 
Dlúthpháirtíochta Eorpach a bhaint amach in 2022, rud a d’fhág gur gá fiú 
creidmheasanna a ath-imlonnú ó chláir eile chun riachtanais íocaíochta a chumhdach; ag 
cur sonrú sna dúshláin a bhaineann le cur chun feidhme íocaíochta Eoraip na 
Cruthaitheachta in 2022, agus thart ar EUR 50 milliún curtha siar go 2023 mar thoradh 
ar shaincheisteanna oibríochtúla agus moilleanna sna próisis deonúcháin; ag aithint 
iarrachtaí Ard-Stiúrthóireacht an Oideachais, na hÓige, an Spóirt agus an Chultúir (AS 
EAC) agus iarrachtaí EACEA tionchar na moilleanna sin a theorannú agus filleadh ar 
luas normalaithe in 2023;

5. ag tabhairt dá haire go raibh an riosca foriomlán a bhain le AS EAC agus le EACEA ag 
tráth na híocaíochta fós réasúnta íseal agus gur fhan an ráta foriomlán earráide a bhí acu 
faoin tairseach ábharthachta 2 % in 2022;

6. á athdhearbhú gur gá imchlúdaigh bhuiséadacha chláir óige, chultúrtha agus oideachais 
an Aontais a mhéadú tuilleadh, go háirithe chun for-rochtain agus rannpháirtíocht 

daoine óga, ealaíontóirí agus gairmithe ar lú na deiseanna atá acu a mhéadú agus chun 
tacú le hoideachas saoránachta; á iarraidh, i ndáil leis sin, ar an gCoimisiún leanúint den 
dlúthchomhar leis na Ballstáit;

7. á athdhearbhú gur cúis bhuartha di próifíl bhuiséid Erasmus+ atá cúl-ualaithe go mór; á 
chur in iúl gur geal léi an EUR 35 mhilliún breise a dámhadh ar Erasmus+ in 2022 mar 
gheall ar áitiú na Parlaiminte, rud atá ag cabhrú le tacaíocht do dhaltaí, do mhic léinn, 
do mhúinteoirí agus do bhaill foirne cháilithe atá ag teitheadh ón Úcráin a threisiú;

8. ag tabhairt dá haire, agus é ina chúis aiféala di, gur minic a bhíonn ualach rómhór fós ag 
baint leis na nósanna imeachta chun iarratas a dhéanamh ar chistiú AE faoi na cláir sin 
agus go gcruthaíonn siad bacainní do thairbhithe a d’fhéadfadh a bheith ann; ag tathant 
ar an gCoimisiún an próiseas iarratais a shimpliú d’iarratasóirí Erasmus+ agus é a 
dhéanamh níos sciobtha chun a áirithiú gur féidir le heagraíochtaí beaga agus 
eagraíochtaí atá bunaithe ar shaorálaithe iarratas a dhéanamh ar chistiú go rathúil 
freisin; á aithint go ndearnadh le bearta nua rochtain ar chistiú le haghaidh 
gníomhaíochtaí soghluaisteachta a shimpliú, go háirithe an scéim creidiúnaithe a 
leathnú chuig príomhearnálacha chlár Erasmus+;

9. á thabhairt chun suntais gur cosúil go bhfuil toradh ar chreat chlár Erasmus+ a 
bhaineann le bearta maidir leis an gcuimsiú a glacadh in 2021, agus go bhfuil 23 % níos 
mó de thionscadail a bhfuil comhionannas inscne mar a bpríomhchuspóir nó mar 
chuspóir tábhachtach agus d’aon ghnó acu in 2022 ná mar a bhí in 2021;

10. á iarraidh ar OLAF imscrúdú críochnúil a dhéanamh ar an mí-úsáid a d’fhéadfaí a 
bhaint as cistí AE trí Erasmus+ agus tríd an gCór Dlúthpháirtíochta Eorpach ag líonraí 
comhlachas a chuireann tionscadail bhréagacha i láthair, agus é mar aidhm leis 
tuarascálacha a rinne roinnt gníomhaireachtaí náisiúnta le déanaí ar an ábhar sin a 
fhíorú, scála agus tábhacht na gcásanna calaoise sin a thomhas, agus anailís a dhéanamh 
ar an gcaoi a gcaitheann údaráis inniúla sna Ballstáit leo;

11. á iarraidh ar an gCoimisiún tograí a dhéanamh chun muinín as na sásraí creidiúnaithe 
nuabhunaithe a neartú trína áirithiú go leanfaidh iarratasóirí de luachanna Eorpacha a 
urramú go hiomlán fiú tar éis a gcreidiúnaithe;

12. á chur in iúl gur geal léi, a bhuí le treisiú EUR 3 mhilliún ar Bhliain Eorpach na hÓige 
2022 ar áitiú na Parlaiminte, go bhféadfaí roinnt gníomhaíochtaí faoin mBliain a neartú, 
amhail tionscadail dlúthpháirtíochta, gníomhaíochtaí saorálaíochta agus líonraithe; á 
chur i bhfios go láidir gur cheart torthaí rathúla na Bliana a chur chun feidhme ar 
bhealach inbhuanaithe anois chun a hoidhreacht bhuan a áirithiú;

13. á mheabhrú go bhfuil gá le bearta arna gcistiú ag an Aontas chun an bhearna dhigiteach 
san oideachas agus san fhoghlaim ar feadh an tsaoil a dhúnadh; á iarraidh ar an 
gCoimisiún measúnú a dhéanamh ar phleananna Téarnaimh agus Athléimneachta na 
mBallstát a bhaineann leis an ábhar sin; á iarraidh ar an gCoimisiún measúnú a 
dhéanamh ar na moltaí a rinne an Pharlaimint agus tacaíocht ghníomhach a thabhairt 
dóibh, ar moltaí iad a bhaineann le leithdháileadh 10 % ar a laghad don oideachas, 2 % 
d’earnáil an chultúir agus 20 % don chlaochlú digiteach laistigh de phleananna RRF; á 
chur in iúl gur oth léi nach dtacaíonn buiséad AE go leormhaith le húsáid eiticiúil na 
hintleachta saorga agus na róbataice in earnálacha an oideachais agus an chultúir;

14. ag tabhairt dá haire go bhfuil tús-ualú leanúnach á dhéanamh ar bhuiséad Eoraip na 
Cruthaitheachta in 2022 chun tionchar leanúnach phaindéim COVID-19 ar earnálacha 
an chultúir agus na cruthaitheachta a mhaolú; ag tabhairt dá haire, a bhuí leis an tús-ualú 
sin, go bhféadfaí líon níos airde tionscadal um chomhar cultúrtha Eorpach a roghnú in 
2022 ná riamh; á chur in iúl gur cúis bhuartha di, áfach, go bhféadfadh ganntanas 
cistiúcháin ó 2023 a bheith mar thoradh ar thús-ualú 2021 agus 2022 agus á chur in iúl 
gur saoth léi go bhfuil an clár ina iomláine fós tearcmhaoinithe i ndáil leis na cuspóirí 
atá le baint amach, go háirithe i bhfianaise a ráta ard síntiúis;

15. á chur in iúl gur geal léi gur tugadh isteach le déanaí ‘cistiú cascáideach’ mar bhealach 
chun tionchar Eoraip na Cruthaitheachta a bharrfheabhsú, go háirithe d’eagraíochtaí 
beaga; á iarraidh ar an gCoimisiún na scéimeanna sin a fhorbairt tuilleadh i ngach clár 
atá ábhartha don earnáil;

16. á chur in iúl gur geal léi go n-iarrtar ar bheagnach gach togra a chuirtear isteach i Sraith 
na Meán straitéis a sholáthar chun feabhas a chur ar bhearta glasaithe an tionscail; ag 
tathant ar an gCoimisiún dul chun cinn níos láidre a dhéanamh, ag tógáil ar na torthaí 
sin a bhfuil gealladh fúthu agus ar na moltaí ó staidéar 2022 maidir le hEoraip na 
Cruthaitheachta a ghlasú; á iarraidh ar an gCoimisiún measúnú a dhéanamh ar chur 
chun feidhme praiticiúil an bheartais maidir le glasú i gcláir AE amhail Erasmus+ agus 
Eoraip na Cruthaitheachta d’fhonn a éifeachtacht a fheabhsú, mar shampla maidir leis 
an mbeartas reatha a bhaineann le módúlachtaí taistil inbhuanaithe; 

17. ag athdhearbhú a hiarrata aghaidh a thabhairt go práinneach ar na saincheisteanna atá 
fós gan réiteach a bhaineann le cosaint sonraí pearsanta do thairbhithe agus 
rannpháirtithe Erasmus+ agus an Chóir Dlúthpháirtíochta Eorpaigh, go háirithe maidir 
le haistrithe sonraí pearsanta tríú tír; ag tathant ar AS EAC an ‘uirlis aistrithe’ nua a 
chur i bhfeidhm láithreach tar éis údarú a fháil ón Maoirseoir Eorpach ar Chosaint 
Sonraí chun coimircí iomchuí a áirithiú d’aistrithe den sórt sin amach anseo;

18. ag spreagadh AS EAC agus AS CNECT a Straitéisí Frithchalaoise a chur chun feidhme 
go hiomlán;

19. á chur in iúl gur geal léi cur i bhfeidhm uirlis nua bainistithe tionscadal ag AS EAC do 
Ghníomhaireachtaí Náisiúnta, lena n-áirítear gné nua riosca agus eisiaimh a d’fhéadfadh 
a bheith ann; ag spreagadh AS EAC agus AS CNECT a Straitéisí Frithchalaoise a chur 
chun feidhme go hiomlán, lena n-áirítear trí ardú feasachta calaoise éigeantach agus 
oiliúint cosanta sonraí a thairiscint do bhaill foirne, go háirithe nuatheachtaithe, agus 
comhlachtaí iontaoibhe agus suirbhé ar fheasacht calaoise a eagrú;

20. á chur in iúl gur cúis bhuartha di go bhféadfadh ardráta leithreasuithe arna dtabhairt 
anonn EACEA a bheith ina léiriú ar shaincheisteanna struchtúracha i dtimthriallta cur 
chun feidhme nó pleanála buiséid, ar cheart do EACEA aghaidh a thabhairt orthu;

21. ag tabhairt dá haire, agus é ina ábhar imní di, gurbh ann do dhúshláin leanúnacha in 
2022 leis na huirlisí ríomhdheontais do thairbhithe glaonna arna mbainistiú ag EACEA; 
ag tathant go láidir ar an gCoimisiún agus ar EACEA aghaidh a thabhairt ar na 
saincheisteanna TF sin aon uair amháin agus do chách chun iarmhairtí ar bhaint amach 
spriocanna a sheachaint, riosca earráidí a laghdú agus nósanna imeachta a shimpliú; á 
chreidiúint go n-éascófaí rochtain tairbhithe beaga ar acmhainní cláir le bonneagar TF 

níos éifeachtúla agus níos inrochtana;

22. á chur i bhfáth gur cheart do Erasmus+, an Cór Dlúthpháirtíochta Eorpach agus Eoraip 
na Cruthaitheachta díriú i bhfad níos mó ar thosaíocht an chuimsithe a chur chun 
feidhme, chun teagmháil níos fearr a dhéanamh le húdaráis áitiúla ó phobail bheaga, 
thuaithe nó iargúlta, ó FBManna agus ó eagraíochtaí neamhrialtasacha atá ag obair le 
grúpaí leochaileacha;

23. ag spreagadh EACEA chun moltaí a sheirbhíse iniúchóireachta inmheánaí a chur chun 
feidhme go pras chun feabhas a chur ar cháilíocht na n-idirbheart, amhail úsáid 
seicliostaí, modhnú scagchuarda airgeadais agus comhchuibhiú próiseas;

24. ag cur sonrú san fhorbairt dhearfach i staid foirne EACEA, agus méadú suntasach ar an 
bhfoireann faoi dheireadh 2022;

25. á chur in iúl gur díol sásaimh di iarrachtaí EACEA EMAS a chur chun feidhme agus á 
mholadh cur lena iarrachtaí trí phlean inbhuanaitheachta a chur chun feidhme tuilleadh 
agus trí thuarascáil inbhuanaitheachta na gníomhaireachta a fhoilsiú;

26. ag cur béim ar an ngá atá le comhordú níos láidre idir na gníomhaithe éagsúla a 
chuireann gníomhaíochtaí oideachais, óige agus cultúir agus na cláir éagsúla chun 
feidhme, chomh maith le cumarsáid níos fearr maidir leis na sineirgí sin;

27. á iarraidh go ndéanfaí measúnú comhpháirteach ar an bpróiseas atá ann faoi láthair chun 
treoirthionscadail agus gníomhaíochtaí ullmhúcháin a roghnú, d’fhonn feabhas a chur ar 
éifeachtacht, éifeachtúlacht agus cothroime an nós imeachta réamhmheasúnaithe chun 
an leas is fearr is féidir a bhaint as a n-acmhainneacht iomlán chun smaointe nuálacha 
beartais a chur chun cinn;

28. á mholadh do AS Connect leanúint de straitéisí litearthachta sna meáin a chur chun 
feidhme, amhail Seachtain Eorpach 2022 um Litearthacht sna Meáin, agus á chur i 
bhfios go láidir gur gá leanúint den chomhrac i gcoinne na bréagaisnéise i ngach 
tionscnamh ábhartha de chuid an Choimisiúin.

IARSCRÍBHINN: NA hEINTITIS NÓ NA DAOINE
ÓNA bhFUAIR AN RAPÓIRTÉIR IONCHUR

Fuair an Rapóirtéir ionchur ó na heintitis nó na daoine seo a leanas agus an tuairim á hullmhú 
aige:

Eintiteas agus/nó duine
Líonra Eagraíochtaí na Seirbhíse Deonaí Eorpaí (NEVSO) TR: 363064351314-63

Déantar an liosta thuas a tharraingt suas faoi fhreagracht eisiach an Rapóirtéara.



PE753.716v03-00 8/9 AD\1296482GA.docx

GA

FAISNÉIS MAIDIR LE GLACADH SA CHOISTE AR IARRADH TUAIRIM AIR

Dáta an ghlactha 11.1.2024

Toradh na vótála críochnaithí +:
–:
0:

18
1
0

Feisirí a bhí i láthair ag an vótáil 
chríochnaitheach

Asim Ademov, Christine Anderson, Andrea Bocskor, Tomasz 
Frankowski, Romeo Franz, Sylvie Guillaume, Irena Joveva, Petra 
Kammerevert, Niyazi Kizilyürek, Predrag Fred Matić, Peter Pollák, 
Marcos Ros Sempere, Michaela Šojdrová, Sabine Verheyen, Maria 
Walsh

Comhaltaí ionaid a bhí i láthair ag an 
vótáil chríochnaitheach

Ibán García Del Blanco, Domènec Ruiz Devesa, Viola von Cramon-
Taubadel

Comhaltaí ionaid faoi Riail 209(7) a bhí i 
láthair ag an vótáil chríochnaitheach

Clara Aguilera



AD\1296482GA.docx 9/9 PE753.716v03-00

GA

VÓTÁIL CHRÍOCHNAITHEACH LE GLAO ROLLA SA CHOISTE AR IARRADH 
TUAIRIM AIR

18 +
NI Andrea Bocskor

PPE Asim Ademov, Tomasz Frankowski, Peter Pollák, Michaela Šojdrová, Sabine Verheyen, Maria Walsh

Renew Irena Joveva

S&D Clara Aguilera, Ibán García Del Blanco, Sylvie Guillaume, Petra Kammerevert, Predrag Fred Matić, Marcos 
Ros Sempere, Domènec Ruiz Devesa

The Left Niyazi Kizilyürek

Verts/ALE Romeo Franz, Viola von Cramon-Taubadel

1 -
ID Christine Anderson

0 0

Eochair do na siombailí a úsáidtear:
+ : i bhfabhar
- : i gcoinne
0 : staonadh


